
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ

ᒥᓂᔅᑕ ᑐᓴᖅᑎᑦᑎᕗᖅ ᖁᕐᓗᖅᑑᕐᒥ ᐊᑐᓕᖅᑎᑦᑎᒃᑲᓐᓂᕐᓂᒧᑦ 

ᐱᓕᕆᐊᒥᒃ

ᐃᖃᓗᐃᑦ, ᓄᓇᕗᑦ (ᔪᓚᐃ 14, 2008) – ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᐅᓛᔪᒃ ᐊᑭᓱᒃ ᐅᓪᓗᒥ 

ᑐᓴᖅᑎᑦᑎᖅᑲᐅᕗᖅ ᐱᒋᐊᖅᑎᑦᑎᔪᖃᒃᑲᓐᓂᕐᓂᐊᕐᓂᖓᓂᒃ ᐊᑐᓕᖅᑎᑦᑎᒃᑲᓐᓂᕐᓂᕐᒧᑦ ᐱᓕᕆᐊᒥᒃ. 

ᑕᒪᑐᒪᓂ ᐊᐅᔭᒥ ᐊᕙᑎᓕᕆᔨᒃᑯᑦ, ᖁᕐᓗᖅᑑᕐᒥᐅᑦ ᕼᐋᒻᓚᑦᑯᖏᓐᓂ ᑲᑐᔾᔨᖃᑎᖃᖅᖢᑎᒃ, 

ᐅᖓᕙᕆᐊᖅᑎᑦᑎᓂᐊᕐᒪᑕ ᐃᒥᒐᐅᓯᕝᕕᕕᓂᖕᓂᒃ ᐊᑐᓕᖅᑎᑦᑎᒃᑲᓐᓂᕐᓂᒧᑦ ᐱᓕᕆᐊᖑᔪᒥᒃ 

ᖁᕐᓗᖅᑑᕐᒥᐅᑦ ᐃᓚᒋᔭᐅᓕᖁᓪᓗᒋᑦ.

“ᑖᓐᓇ ᐱᓕᕆᐊᖑᔪᖅ ᑲᔪᓯᑦᑎᐊᖅᓯᒪᒻᒪᕆᒃᐳᖅ ᑕᒪᐃᓐᓂᒃ ᐃᖃᓗᖕᓂ ᑲᖏᖅᖠᓂᕐᒥᓗ, ᒥᓂᔅᑕ 

ᐊᑭᓱᒃ ᐅᖃᖅᑐᖅ. “1-ᒥᓕᐊᓐ ᓇᐸᓪᓗᐊᖏᓐᓂᒃ ᐃᒥᒐᐅᓯᕝᕕᕕᓂᕐᓂᒃ ᐊᑐᓕᖅᑎᑦᑎᒃᑲᓐᓂᖅᓯᒪᕗᖅ, 

ᐊᒃᑕᕐᕕᖕᒧᐊᖅᑕᐅᙱᖔᖅᖢᑎᒃ. ᑕᒪᓐᓇ ᓄᓇᕗᒻᒧ ᐱᒋᐊᕈᑎᑦᑎᐊᕙᒻᒪᕆᐅᕗᖅ 

ᐊᓕᐊᓇᐃᒍᓱᒃᐳᖓᓗ ᖁᕐᓗᖅᑑᕐᒥᐅᑦ ᑕᒪᑐᒧᖓ ᐱᓕᕆᐊᖑᔪᒧᑦ ᐃᓚᒋᔭᐅᓂᐊᓕᕐᒪᑕ.”

ᖁᕐᓗᖅᑑᕐᒥᐅᑦ ᐊᑐᓕᖅᑎᑦᑎᒃᑲᓐᓂᕐᓂᕐᒧᑦ ᐱᓕᕆᐊᖃᓯᒋᐊᕈᒪᔪᑦ ᔪᓚᐃ 15-ᒥᑦ. ᐃᒥᒐᐅᓯᕝᕖᑦ 

ᐃᒪᖃᙱᑦᑐᑦ ᑲᑎᑕᐅᕙᓪᓕᐊᓕᕐᓂᐊᖅᐳᑦ ᓄᓇᒃᑰᕈᑎᖃᕐᕕᖕᒥ ᐅᖅᓱᖅᑖᕐᕕᐅᑉ ᖃᓂᒋᔮᓃᑦᑐᒥ, 

ᖃᓪᓗᓈᓄᓪᓗ ᐊᐅᓪᓚᖅᑎᑕᐅᔪᒫᖅᖢᑎᒃ ᐊᐅᔭᐅᒃᑲᓐᓂᓛᖅᑐᖅ.

ᑖᓐᓇ ᐱᓕᕆᐊᖑᔪᖅ ᐊᐅᓚᓂᖃᕐᓂᐊᖅᐳᖅ ᐱᔪᒃᓯᓕᕐᓇᖅᑐᒥᒃ ᓲᕐᓗ ᐅᑎᖅᑎᑦᑎᕕᐅᕙᒃᑐᑦ 

ᐊᔾᔨᐸᓗᒋᓗᓂᐅᒃ ᐊᓯᖏᓐᓂᒃ ᐃᓂᒋᔭᐅᔪᓂ ᐊᐅᓚᓂᕆᔭᐅᔪᑎᑐᑦ. ᓄᓇᖃᖅᑐᑦ ᐊᑐᓂ 

ᐃᒥᒐᐅᓯᕝᕕᖕᓄᑦ 5-ᓴᑖᖅᑎᑕᐅᖃᑦᑕᕐᓂᐊᖅᐳᑦ ᐅᑎᖅᑎᑕᒥᓄᑦ.

“ᐊᑐᓕᖅᑎᑦᑎᒃᑲᓐᓂᕐᓂᖅ ᓄᓇᕗᒻᒥ ᓴᖅᑭᑎᑦᑎᓯᒪᕗᖅ ᐅᓄᖅᑐᓂᒃ ᐊᔾᔨᖃᙱᑦᑐᓂᒃ 

ᐊᓂᒍᕋᓱᒋᐊᓕᖕᓂᒃ, ᐱᓗᐊᖅᑐᒥ ᐃᖏᕐᕋᔪᓕᕆᓂᕐᒧᑦ,” ᒥᓂᔅᑕ ᐊᑭᓱᒃ ᐅᖃᖅᑐᖅ. “ ᑭᓯᐊᓂ 

ᑲᖏᖅᖠᓂᕐᒥ ᐃᖃᓗᖕᓂ ᑲᔪᓯᑦᑎᐊᖅᓯᒪᓂᖓ, ᐊᒻᒪ ᖁᕐᓗᖅᑑᕐᒥ ᐱᒋᐊᖅᑎᑕᐅᓂᐊᓕᖅᑐᖅ, 

ᑕᑯᒃᓴᕈᖅᑎᑦᑎᕗᑦ ᑲᔪᓯᑦᑎᐊᕈᓐᓇᕐᓂᑦᑎᓐᓂᒃ.”

